
1. Ընթացիկ իրավիճակը և իրավական ակտի ընդունման անհրաժեշտությունը
    «Թափոնների մասին» օրենքի 13-րդ հոդվածի 1.1-ին հոդվածի համաձայն՝ վտանգավոր թափոններ առաջացնողները Հայաստանի Հանրապետության կառավարության սահմանած կարգով կազմում և հաստատում են ոլորտում լիազորված մարմնի հետ համաձայնեցված վտանգավոր թափոնների (այսուհետ՝ թափոններ) անձնագրերը, իսկ 4-րդ հոդվածի համաձայն՝  թափոնների անձնագիրը թափոնների տեսակը և վտանգավորության դասը հավաստող փաստաթուղթ է, որը տեղեկություններ է պարունակում դրանց կազմի վերաբերյալ։    Հայաստանի Հանրապետության կառավարության 2006 թվականի հունվարի 19-ի «Թափոնների անձնագրավորման կարգը սահմանելու մասին» N47-Ն որոշման ( այսուհետ՝ Որոշում) համաձայն լիազոր մարմնի (շրջակա միջավայրի նախարարության) հետ համաձայնեցնում և այնուհետև հաստատում են վտանգավոր թափոն առաջացնող իրավաբանական անձինք և անհատ ձեռնարկատերերը։ Թափոնի անձնագրերը թղթային կրիչների վրա՝ երկու օրինակից համաձայնեցվում է լիազոր մարմնի հետ, ինչից հետո հաստատվում է թափոն առաջացնողի կողմից, իսկ հաստատված թափոնի անձնագրի մեկ օրինակը տրվում է լիազոր մարմնին։
   Հաշվի առնելով Կառավարության և լիազոր մարմնի ամբողջությամբ էլեկտրոնային փաստաթղթաշարժի անցման քաղաքականությունը, անհրաժեշտություն է առաջացել էլեկտրոնային դարձնել վտանգավոր թափոններ առաջացնող իրավաբանական անձանց և անհատ ձեռնարկատերերի կողմից թղթային տարբերակով շրջակա միջավայրի նախարարություն վտանգավոր թափոնների անձնագրերի նախագծերի ներկայացման,  լիազոր մարմնի կողմից այդ թափոնների անձնագրերի համաձայնեցման և թափոն առաջացնողների կողմից դրանց հաստատման գործընթացները։
Որոշմամբ հաստատված կարգով սահմանված չէ հաստատված թափոնի անձնագրի գործողության ժամկետ, սակայն համաձայն նշված կարգի 10-րդ կետի՝ եթե թափոններ առաջացնողը ստացել է լրացուցիչ կամ նոր տեղեկություններ տվյալ թափոնի մասին, ապա անձնագիրը ենթակա է վերահաստատման` նույն կարգով սահմանված ընթացակարգով:  Որոշմամբ սահմանված կարգի 10-րդ կետը չի մանրամասնում, օրինակ անձնագրավորված թափոնի քանակության ինչ փոփոխությունը կարելի է դիտարկել որպես տվյալ թափոնի վերաբերյալ նոր կամ լրացուցիչ տեղեկություն, որի դեպքում կարիք կլինի կազմել և հաստատել թափոնի նոր անձնագիր։ 
Հաշվի առնելով, որ առաջիկայում նախատեսվում է փաստաթղթաշարժն ամբողջությամբ իրականացնել բացառապես էլեկտրոնային տարբերակով, ուստի անհրաժեշտություն կառաջանա թվայնացնելու՝ էլեկտրոնային փաստաթղթի փոխարկելու մինչև սույն նախագծի ընդունումը լիազոր մարմնի հետ թղթային տարբերակով համաձայնեցրած և հաստատած թափոնների անձնագրերը։ Նման անրաժեշտություն կառաջանա օրինակ՝  երբ թափոնների կառավարմանն առնչվող այլ հարցերով պետական մարմիններին դիմելիս, օրենսդրությամբ նախատեսված կլինի թափոնների էլեկտրոնային անձնագրեր ունենալու և դրանց վերաբերյալ տվյաներ ներկայացնելու պահանջ։ 
1. Առաջարկվող կարգավորման բնույթը
Նախագծով նախատեսվում է սահմանել, որ վտանգավոր թափոնների անձնագրավորման գործընթացը պետք է իրականացվի բացառապես էլեկտրոնային եղանակով, այդ նպատակով ստեղծվող՝ «Շրջակա միջավայրի կառավարման  ոլորտի թվային ծառայությունների հարթակ» էլեկտրոնային համակարգի (այսուհետ՝ էլեկտրոնային հարթակ) միջոցով: 
   Նախատեսվում է սահմանել, որ եթե արտադրական գործընթացում առաջացող թափոնի փաստացի քանակությունը գերազանցում է թափոնի անձնագրով ներկայացված քանակը ավելի քան 20 տոկոսով, ուստի թափոնի անձնագիրը սահմանված կարգին համապատասխան ենթակա է վերահաստատման։
Թափոններն առաջացնող իրավաբանական անձի ղեկավարը, անհատ ձեռնարկատերը կամ նրանց կողմից լիազորված անձինք, մինչև սույն որոշման ուժի մեջ մտնելը լիազոր մարմնի հետ թղթային տարբերակով համաձայնեցրած և հաստատած թափոնների անձնագրերը թվայնացնելու՝ էլեկտրոնային փաստաթղթի փոխարկելու նպատակով, ըստ անհրաժեշտության (օրինակ՝  երբ թափոնների կառավարմանն առնչվող այլ գործառույթների իրականացման համար կարիք լինի պետական մարմիններին ներկայացնել թափոնի էլեկտրոնային անձնագրի առակայության վերաբերյալ կամ եթե թափոն առաջացնողն իր նախաձեռնությամբ որոշում կայացնի փաստաթղթերը պահպանել միայն  էլեկտրոնային փաստաթղթի տեսքով) կարող են էլեկտրոնային հարթակի միջոցով լիազոր մարմնի հետ համաձայնեցնել տվյալ թափոնի էլեկտրոնային անձնագիրը և հաստատել այն։
Որոշման ուժի մեջ մտնելու ժամկետ առաջարկվում է սահմանել  իրավական ակտի պաշտոնական հրապարակման օրվան հաջորդող երեսուներորդ օրը, ինչը հնարավորություն կտա հասցեատերերին «Շրջակա միջավայրի կառավարման  ոլորտի թվային ծառայությունների հարթակ» էլեկտրոնային համակարգի համապատասխան բաժնի գործարկման համար: 
1. Նախագծի մշակման գործընթացում ներգրավված ինստիտուտները
Նախագիծը մշակվել է շրջակա միջավայրի նախարարության կողմից։
1. Ակնկալվող արդյունքը
 Նախագծերի ընդունման դեպքում իրավաբանական անձինք և անհատ ձեռնարկատերերը թափոնների կառավարման ոլորտում շրջակա միջավայրի նախարարության կողմից մատուցվող ծառայություններից կարող են օգտվել բացառապես էլեկտրոնային եղանակով՝ օգտվելով էլեկտրոնային հարթակի համապատասխան բաժիններից, ինչն էլ կնվազեցնի փաստաթղթաշարժի վրա ծախսվող ժամանակը և կբարձրացնի աշխատանքի արդյունավետությունը: Համապատասխան փոփոխություններ կկատարվեն լիազոր մարմնի կողմից փաստաթղթեր ընդունելու և տրամադրելու ընթացակարգերում՝ թղթային տարբերակով փաստաթղթաշարժը էլեկտրոնայինի փոխարկերպման միջոցով։
Էլեկտրոնային փաստաթղթի տեսքով ստեղծված փաստաթղթերը կպահպանվեն դրանց էլեկտրոնային տրամադրման հարթակում, հասանելի կլինեն և ըստ անհրաժեշտության ավելի մատչելի եղանակով կօգտագործվեն թափոն առաջացնողների, թափոնների կառավարման կամ վերահսկման ոլորտների լիազոր մարմինների կողմից, օրինակ՝ թափոնների հաշվառման, հավաքման, փոխադրման, օգտահանման կամ հեռացման համար թույլտվությունների ստացման կամ  այլ գործընթացներում։
Թափոնների անձնագրավորման կարգում կհստակեցվի թափոն առաջացնողի գործունեության վայրը,  անձնագրավորվող թափոնների քանակին վերաբերող տվյալը։ Թափոնների անձնագրավորման գործող կարգը սահմանում է, որ եթե թափոններ առաջացնողը ստացել է լրացուցիչ կամ նոր տեղեկություններ տվյալ թափոնի մասին, ապա թափոնի անձնագիրը ենթակա է վերահաստատման` նույն կարգով սահմանված ընթացակարգով։ Սույն նախագծով անձնագրավորման կարգում կատարվող փոփոխությունները և լրացումները իրավաբանական անձանց և անհատ ձեռնարկատերերի համար հնարավորություն կստեղծեն նախկինում թղթային տարբերակով հաստատած թափոնների անձնագրերը էլեկտրոնային փաստաթղթի փոխարկելու նպատակով՝ էլեկտրոնային հարթակի միջոցով լիազոր մարմնի հետ համաձայնեցնել տվյալ թափոնի նոր անձնագիրը և հաստատել այն, իսկ նախկինում հաստատված  անձնագրերը լիազոր մարմնի կողմից կարխիվացվեն։ Առաջարկվող փոփոխության շնորհիվ, վտանգավոր թափոնների պահում կամ տեղադրում իրականացնողները թափոնների սահմանաքանակների նախագծերի հաստատման համար հնարավորություն կունենան լիազոր մարմին ներկայացնել վտանգավոր թափոնների էլեկտրոնային անձնագրերի վերաբերյալ տվյալները։ 
1. Տեղեկատվություն  լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
1. Կապը ռազմավարական փաստաթղթերի հետ. Հայաստանի   վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարությունների հետ.

